
Ákærendafélagi íslands hefur borist til umsagnar með bréfí allsherjarnefndar 
frumvarp til laga um breytingu á lögreglulögum, nr. 90/1996, með síðari breytingum 
139. löggjafarþing 2010-2011, 753 mál.

Samkvæmt frumvarpinu er megintilgangur fyrirhugaðra breytinga á skipulagi lögreglu 
bæði faglegur og fjárhagslegur. Er gert ráð fyrir að samhiiða lagabreytingunni verði 
skipurit lögregluembætta endurskoðuð með það fyrir augum að draga úr kostnaði við 
yfírstjórn. Lítið sem ekkert samráð var haft við ríkissaksóknara og ekkert við 
Ákærendafélag íslands við gerð frumvarps þessa. Þetta var gert þrátt fyrir að 
lögreglustjórum sé eftirleiðis ætlað að fara með ákæruvald í stærstum hluta allra 
sakamála. Verður að telja að algerlega hafi farist fyrir við samningu lagafrumvarpsins að 
ganga á fullnægjandi hátt frá skipan rannsókna og ákæruvalds hjá lögreglustjórum sem og 
að tryggja samráð og aðkomu ríkissaksóknara að þeirri skipan.

Ákærendafélagið skilaði fyrir ári síðan umsögn um svipað frumvarp til breytinga á 
lögreglulögum og fylgir sú umsögn með bréfi þessu. í umsögninni var fundið að með 
hvaða hætti stæði til að leggja niður stöður aðstoðarlögreglustjóra. í umsögninni er rakið 
að ekki er lengur heimild í lögum nr. 88/2008, um meðferð sakamála, til að skipa 
saksóknara hjá lögreglustjórum, eins og var í lögum nr. 19/1991 um meðferð opinberra 
mála. Frumvarp það sem nú er til umfjöllunar gerir ráð fyrir að stöður 
aðstoðaríögreglustjóra haldist í þeim tveimur umdæmum sem þær hafa verið og hjá 
Ríkislögreglustjóranum en skipun þeirra sé valkvæð.

Ákærendafélagið telur löngu tímabært að fækka umdæmum lögreglu. Spurning er hvort 
rétt hefði verið að ganga lengra en gert er með frumvarpinu, en það er án efa til bóta.

Athugasemdir um val staðgengla lögreglustjóra
Það er að áliti Ákærendafélagsins algerlega óMlnægjandi að staðgenglar lögreglustjóra 
geti verið ólöglærðir eins gert er ráð fyrir i frumvarpinu. Lögreglustjórar fara með 
ákæruvald og til þess verða þeir að hafa þekkingu á lögum. Það þarf ekki að rökræða það 
að ólöglærður maður getur ekki haft ákvörðunarvald um útgáfu ákæra. Ólöglærður

staðgengill lögreglustjóra fer með slíkt vaid í íjarveru lögreglustjóra verði frumvarpið 
óbreytt að lögum, það felíst í staðgengilsstöðunni. í öðrum lögregluumdæmum en 
höfuðborgar og suðurnesja yrði saksóknarfulltrúi eða aðstoðarsaksóknari undirmaður 
ólöglærðs staðgengils lögreglustjóra í forföllum hans. Það gengur ekki og hljóta að gilda 
sömu sjónarmið um staðgengil og íögreglustjórann að báðir verði að vera löglærðir. í 
athugasemdum við frumvarpið segir; „ þykir mega koma málum jyrir með þeim hœtti 
innan þeirra að meðferð ákœruvalds verði ekki teflt í tvísýnu þótt staðgengill 
lögreglustjóra sé ölöglœrður". Hvað þýðir þetta? Er ekki ætlunin að staðgenglar 
lögreglustjóra farið með valdheimildir hans í íjarveru hans þar á meðal ákæruvald? Er 
ekki ætlunin að undirmenn lögreglustjóra, þar á meðal ákærendur, lúti stjórn 
staðgengilsins? Þetta er því miður óskiljanlegt og stenst ekki.

Mikilvægt er að ákærusvið lögreglustjóranna séu skipuð hæfu og reyndu fólki og að sá 
sem fyrir því fer í umboði Iögreglustjórans hafi þá stöðu sem slíku starfi er samboðin. Má 
telja að það sé borin von, miðað við reynslu liðinna ára, að það verði hægt að fá til starfa 
reynda ákærendur til að gegna stöðum aðstoðarsaksóknara án þeirra launa sem nú eru 
greidd aðstoðarlögreglustjórum. Þá má augíjóst vera að nauðsynlegt er að hæfir 
staðgenglar séu fyrir lögreglustjóra enda eru þeir ábyrgir fyrir starfsemi þar sem reynir á 
þekkingu þeirra á lögfræði.

Ákærendafélagið leggur til að gerð verði breyting á 3. mgr. 2. gr. frumvarpsins þannig að 
hjá öllum lögreglustjörum í  landinu skuli skipaðir aðstoðarlögreglustjórar. Það verði 
ekki valkvœtt heldur skylt að skipa aðstoðarlögreglustjóra, en þeir verði lögreglustjóra til 
aðstoðar og staðgenglar þeirra eins og fram kemur í greininni. Um hœfiskröfur þeirra 
fari eftir 2. mgr. 6. gr. frumvarpsins sem öparftyrði að breyta.

Athugasemdir um fyrirkomulag lögreglurannsókna
Ríkissaksóknari er yfír öllu rannsóknarvaldi í landinu. Hann getur mælt fyrir um 
rannsóknir, að þær fari fram, að hverju þær beinast og hvort þeim skuli hætt, sbr. 3. mgr. 
21. gr. laga um meðferð sakamála nr. 88/2008. Ákæruvaldið varðar miklu að gæði 
rannsókna sakamála sé fullnægjandi og skiptir það meiru máli en hugsanlegt hagræði 
lögreglustjóra af því að setja slíkar rannsóknir í hendur almennra lögreglumanna með 
mismikla getu og reynslu af rannsóknum. Frumvarpið gerir ekki fullnægjandi grein fyrir 
fyrirkomulagi rannsókna. T.d. er ekki kveðið á um að rannsóknardeildir skuli starfa innan 
lögregluembættanna. Virðist koma til greina að rannsóknir séu einhvers konar aukastarf 
almennrar löggæslu. Nauðsynlegt er að tryggja með betri hætti aðkomu ríkissaksóknara 
að fyrirkomulagi rannsókna.

Lagt er til að í 8. gr. lögreglulaga (sbr. a. lið 1. mgr. 3. gr. frumvarpsins) verði gerð sú 
breyting að I. mgr. 8. gr. hljóði svo; „Ráðherra setur, samkvœmt tillögu 
ríkissaksóknara, nánari reglur um starfrœkslu rannsóknadeilda. stjórn 
lögreglurannsókna og samvinnu lögreglustjóra við rannsóknir sakamála.i( Þá er 
einnig lagt til að 2. mgr. falli ekki alfarið brott eins og gert er ráð fyrir í frumvarpinu en

málsgreinin orðist með svofelldum hætti: „Hiá lösreelustiórum skulu starfræktar 
rannsöknardeildir sem annist rannsóknir sakamála. “

Aðkoma ríkissaksóknara að skipuriti lögregluembœtta
Til að tryggja að ríkissaksóknari hafi eðlilega aðkomu að skipulagi rannsóknar og 
ákæruvalds í landinu er lagt til að kveðið verði á um það að lögreglustjórar skuli senda 
tillögur að skipuriti embœtta sinna til samþykkis til ríkissaksóknara að þv í er varðar 
fyrirkomulag rannsókna og ákæruvalds innan þeirra.

Athugasemdir við 4. gr. frumvarpsins
í frumvarpinu er gerð grein fyrir breytingu á upptalningu 1. mgr. 9. gr. lögreglulaganna á 
þeim sem fara með lögregluvald. Þar er ekki gerð nein grein fyrir aðstoðarsaksóknurum 
og saksóknarfulltrúum. Ástœða er til að þessir starfsmenn lögreglustjóra hafi 
lögregluvald enda er það í  samrœmi við orðalag L mgr. 18. gr. laga nr, 88/2008, þar 
sem þessir starfsheiti eru notuð um þá sem sœkja mál i  umboði lögreglustjóra. Rétt er 
að hugtakanotkun í lögreglulögum sé í samræmi við lög um meðferð sakamála en í þeim 
síðari er hvergi notað stöðuheitið ÍÖglærður fulltrúi lögreglustjóra. heldur hin tvö 
fyrrnefndu. Auk þess er eðlilegt að aðstoðarlögreglustjóri verði talin þar upp með vísan til 
þess sem segir hér að framan. Líklega er ástæða þess að þeirra er ekki getið sú að mistök 
hafi verið gerð þegar þessi nýju stöðuheiti voru tekin upp? enda eru löglærðir fulltrúar 
með lögregluvald, sbr. 1. mgr. 9. gr. lögreglulaga.

Að öðru leyti sæta ákvæði frumvarpsins ekki athugsemdum.

Reykjavfk 13. maí 2010

Umsögn Ákærendafélags íslands um frumvarp til laga um breytingu á 
lögreglulögum, nr. 90/1996 o.fl., 586. mál.

Samkvæmt frumvaiptnu er megintilgangur þeirra breytinga á skipulagi lögreglu sem það 
mælir fyrir um, bæði faglegur og fjárhagslegur. Er gert ráð fyrir að samhíiða 
lagabreytingunni verði skipurit lögregluembætta endurskoðuð með það fyrir augum að 
draga úr kostnaði við yfírstjórn. Lítið sem ekkert samráð var haft við ríkissaksóknara og 
ekkert við Ákærendafélag Islands við gerð frumvarps þessa. Undirbúningi frumvarpsins 
var hagað með þessum hættí þrátt fyvír að lögreglustjórum sé eftirleiðis ætlað að fara með 
ákæruvald í stærstum hluta allra sakamála. Verður að telja að algerlega hafí farist fyrir 
við samningu lagafrumvarpsins að ganga á fullnægjandi hátt frá skipan ákæruvalds hjá 
lögreglustjórum sem og að tryggja samráð og aðkomu ríkissaksóknara að þeirri skipan.

í núverandi lögreglulögum er heimild til að skipa aðstoðarlögreglustjóra við embætti 
lögreglustjórans á höfuðborgarsvæðinu og Suðurnesjum, sbr, 2. mgr. 6. gr. laga nr. 
90/1996, sbr. 2. gr. laga nr. 46/2006. f 4. mgr. 25. gr. laga nr. 19/1991, um meðferð 
opinberra mála, var heimild til að skipa saksöknara hjá lögreglustjórum þar á meðal 
Ríkislögreglustjóranum. Saksóknarar starfa nú bæði hjá Ríkislögreglustjóranum og 
Lögreglustjóranum á höfuðborgarsvæðinu. Heimild til að skipa saksóknara hjá 
lögreglustjórum er ekki lengur fyrir hendi eftir lögtöku laga nr. 88/2008, um meðferð 
sakamála. Eftir gildistöku þeirra íaga, 1. janúar 2009, var gert ráð fyrir að sett yrði á fót 
embætti Héraðssaksóknara sem annaðist ákæruvald í öllum umfangsmeiri málum. Af 
stofnun þess embættis hefur ekki orðið og óljóst er hvenær eða hvort það verður að 
veruleika en því hefur verið frestað til I. janúar 2012. í 1. mgr. 18. gr. laga nr. 88/2008, 
um meðferð sakamála, eru ákærendur taldir upp. Á meðal þeirra eru löglærðir 
aðstoðarlögreglustjórar, aðstoðarsaksóknarar og saksóknarfulltrúar.

Með frumvarpi þessu er gert ráð fyrir að stöður aðstoðarlögreglustjóra verði lagðar niður. 
Verði frumvarpið að lögum verður því hvorki aðstoðarlögreglustjóri né saksóknari 
starfandi við hin nýju lögregluembætti, né hjá Ríkislögreglustjóranum. Embættin verða 
leidd af lögreglustjórum, löglærðum sem fyrr, eins og eðlilegt má teljast meðan þeir fara

með ákæruvaíd. Þeir lögfræðingar sem næst ganga lögreglustjóra og geta talist hæfír til 
að vera staðgenglar þeirra eru aðstoðarsaksóknarar. Væntanlega munu lögreglustjórar 
ekki sjálfir annast umsjón með ákæruvaldi hjá embættum sínum heldur fela það þeim 
ákærendum sem næst þeim ganga. Tilgangurinn með frumvarpinu er að fækka og stækka 
umdæmi lögreglustjóra sem mun leiða til þess að stjórnun verður aðalstarf 
lögreglustjóranna, hafi hún ekki verið það fyrir eins og augljóslega hefiir verið með stærri 
embættin. Þetta leiðir til þess að Iægra settir ákærendur, aðstoðarsaksóknarar, munu leiða 
ákærusvið embættanna. Samkvæmt 6. gr. virðist gert ráð fyrir að lögreglumenn geti verið 
staðgenglar lögreglustjóra og verið í þeim störfum yfirmenn ákærumálefna embættanna.

Framangreindri skipan er Ákærendafélagið algerlega ósammála. Virðist ekki vera að 
skipulagi afleysinga og stöðu ákæruvaíds hafi verið gefið nægjanlega gaum við samningu 
frumvarpsins. Mikilvægt er að ákærusvið lögreglustjóranna séu skipuð hæfu og reyndu 
fólki og að sá sem fyrir því fer ? umboði lögreglustjórans hafi þá stöðu sem slíku starfi er 
samboðin. Má telja að það sé borín von, miðað við reynslu liðinna ára, að það verði hægt 
að fá til starfa reynda ákærendur til að gegna stöðum aðstoðarsaksóknara án þeirra launa 
sem nú eru greidd aðstoðarlögreglustjórum. Þá má augljóst vera að nauðsynlegt er að 
hæfir staðgenglar séu fyrir lögreglustjóra enda eru þeir ábyrgir fyrir starfsemi þar sem 
reynir á þekkingu þeirra á lögfræði. Undir engum Icringumstæðum kemur til greina að 
yfirmenn ákærumáía sem gegna staðgöngu fyrir lögreglustjóra séu ólöglærðir. Tillögur 
um slíkt lýsa algeru þekkingarleysi á störfum ákærenda.

Þrátt fyrir að ætlunin hefur verið að spara fé með þessu skipulagi og fækka yfirmönnum 
innan iögreglu er vandséð að það náist. Ákærendur sem veljast til að stýra ákærusviðum 
hinna nýju Iögregluembætta munu án efa hafa mjög sambærileg iaun og 
aðstoðarlögreglustjórar hafa haft. Sú verður í það minnsta raunin ef ætlunin er að fá til 
þeirra starfa hæft fólk. Ef ætlunin er að taka á ofVexti í hópi yfirmanna lögreglu væri nær 
að fækka millistjórnendum svo sem aðstoðaryfirlögregíuþjónum og lögreglufulltrúum 
sem víða má finna án þess að þeir gegni neinni stjómun nema ef vera skyldi yfir sjálfum 
sér. Vandinn við offjölgun miílistjómenda innan lögreglu er einkum tilkomin vegna 
samtengingar launakjara og starfstiga, Þetta þarf að aftengja þannig að hægt sé að 
umbuna góðum starfsmönnum án þessa að búa til fyrir þá hærri stöður.

Ákærendafélagið telur ekki ástæðu til að breyta iögum um meðferð sakamála í þá átt að 
heimilt sé að skipa saksóknara við embætti lögreglustjóra. í fyrsta lagi vegna þess að 
starfsheitið saksóknari er þýðing á norræna heitinu statsadvokat sem er eingöngu notað 
um ákærendur á millistigi ákæruvalds og ofar. Slík starfsheiti yrðu þá eingöngu hjá 
ríkissaksóknara og héraðssaksóknara eftir að hann tekur til starfa og tímabundið hjá 
sérstökum saksóknara vegna bankahrunsins. í öðru lagi vegna þess að hér er verið að tala 
um skipulag lögreglustjórnarjafnframt meðferðar þeirra á ákæruvaldi, þar sem eðlilegt er 
að sá sem er í umboði lögreglustjóra yfir ákæruvaldi embættanna, verði jafnframt 
staðgengíll þeirra. Verður að telja mjög óeðlilegt að staðgengill lögreglustjórans beri 
titilinn saksóknari.

Tillögur að breytingum á frumvarpinu 
Athugasemdir við 1. og4. gr. frumvarpsins
Ákærendafélagið leggur til að bætt verði inn í frumvarpið að skipa skuli 
aðstoðarlögreglustjöra við öll hin nýju embætti sem skuli vera löglærður og hæfur til að 
gegna stöðu íögreglustjöra. Minni ástæða er til þess að slík skipan verði höfö á hjá 
Ríkislögreglustjóranum ef fyrirheit stjórnvalda ganga eftir um að það embætti verði 
eingöngu minniháttar stjórnsýslustofnun sem sinni fyrst og fremst verkefnum sem lúta að 
stjórnun, stjórnsýslu og miðlægri þjönustu, án nokkurrar operatívrar starfsemi. Auk þess 
sem embættið verður ekki með ákæruvald eftir að embætti Héraðssaksóknara tekur til 
starfa hugsanlega I. janúar 2012, sbr. VIII. bráðabirgðarákvæði við lög nr. 88/200B.

Aðkoma ríkissaksóknara að skipuriti lögregluembœtta
Til að tryggja að ríkissaksöknari hafí eðlilega aðkomu að skipulagi ákæruvalds í landinu 
er lagt til að kveðið verði á um það að lögreglustjórar skuli senda tillögur að skipuriti 
embætta sinna til samþylckis til ríkissaksöknara að því er varðar fyrirkomulag ákæruvalds 
innan þeirra.

Athugasemdir við 4. gr. frumvarpsins
í frumvarpinu er gerð grein fyrir breytingu á upptalningu 1. mgr. 9. gr. ÍÖgreglulaganna á 
þeim sem fara með lögregluvaíd. Þar er ekki gerð nein grein fyrir aðstoðarsaksóknurum 
og saksöknarfulltrúum. Ástæða er til að þessir starfsmenn lögreglustjóra hafí lögregluvald 
enda er það í samræmi við orðalag 1. mgr. 18. gr. laga nr. 88/2008, þar sem þessir 
starfsheiti eru notuð um þá sem sækja mál í umboði lögreglustjöra. Rétt er að 
hugtakanotkun í lögreglulögum sé í samræmi við lög um meðferð sakamála en í þeim 
síðari er hvergi notað stöðuheitið Iöglærður fulltrúi lögi-eglustjóra, heldur hin tvö 
fyrmefndu. Auk þess er eðlilegt að aðstoðarlögreglustjóri verði talin þar upp með vísan til 
þess sem segir hér að framan.

Athugasemdir við 6. gr. frumvarpsins
Ákærendafélagið telur algerlega óásættanlegt að meðan lögreglustjórar fara með 
ákæruvald séu staðgenglar þeirra ólöglærðir. Vísast að öðru leyti til athugasemda hér að 
framan.

Að öðru leyti sæta ákvæði frumvarpsins ekki athugsemdum.

Helgi Magmts Gumiarsson 

